
EL SANTO EVANGELIO SEGUN

SAN MATEO

1 1Jesucristuqui DavidZ

majchmajtquiztan, nizaza
AbrahamZ majchmajtquiztan
tjofiitacha. Jesucristuz tuquita atchi
ejpnacacha tinacaqui.

2 Abrahamgqui IsaacZ ejptacha.
Isaacqui JacobZ ejptacha. Jacobqui
JudaZ ejptacha, niiZ jilanacZtanpacha.

3Judaqui Fares ejptacha, Zaratanpacha.

Tamarqui Fares Zara maatacha.
Faresqui EsromZ ejptacha. Esromqui
Aram? ejptacha. 4Aramqui AminadabZ
ejptacha. Aminadabqui NaasonZ
ejptacha. Naasonqui SalmonZ ejptacha.
5Salmonqui Booz ejptacha. Rahabqui
Booz maatacha. Boozqui Obedz
ejptacha. Rutqui ObedZ maatacha.
Obedqui IsaiZ ejptacha. ¢Isaiqui David
cjita chawec jilirZ ejptacha. Davidqui
Urias tjunatan zalZcu SalomonZ
ejptacha.

7Salomonqui RoboamZ ejptacha.
Roboamqui Abias ejptacha. Abiasqui
AsaZz ejptacha. 8 Asaqui JosafatZ
ejptacha. Josafatqui JoramZ ejptacha.
Joramqui Uzias ejptacha. 2Uziasqui
JotamZ ejptacha. Jotamqui AcaZ
ejptacha. Acazqui Ezequias ejptacha.
10Ezequiasqui Manasés ejptacha.
Manasesqui AmonZ ejptacha. Amonqui
Josias ejptacha. 11 Josiasqui Jeconias

timpuqui Israelit Zofinacaqui preso
chjitZtatacha Babilonia cjita yokquin.

12 Jalla nekztanaqui Jeconiasqui
SalatielZ ejptacha. Salatielqui
ZorobabelZ ejptacha. 13Zorobabelqui
AbijudZ ejptacha. Abiudqui EliaquimZ
ejptacha. Eliaquimqui AzorZ ejptacha.
14 Azorqui SadocZ ejptacha. Sadocqui
AquimZ ejptacha. Aquimqui Eliudz
ejptacha. 15Eliudqui EleazarZ ejptacha.
Eleazarqui MatanZ ejptacha. Matanqui
JacobZ ejptacha. 16 Jacobqui JoseZ
ejptacha. Josequi Maria lucutacha.
Mariiqui Jests majtchinc¢ha. NiZaza
Jesusaqui Yooz cuchanZquita Cristo
cjitazakazza.

17Tunca pusin atchi ejpnacaz
kamta wachquichicha AbrahamZ
timpuquiztan DavidZ timpucama.
NiZaza tsjii tunca pusin atchi
ejpnacaz kamta wachquichicha
DavidZ timpuquiztan Israel Zoninacaz
Babilonia cjita yokquin preso chjichta
timpucama. NiZaza tsjii tunca pusin
atchi ejpnacaz kamta wachquichicha
Babilonia yokquin chjichta
timpuquiztan CristuZ nasta tjufiicama.

JESUCRISTUZ NASTA

18 Jalla tuZucha JesucristuZ nastaqui.
NiiZ maa Maria cjitiqui JosiZtan
zalzjapa kazzintacha. Ima lucZtan

SAN MATEO 1, 2

kamcan ica cjissin¢ha Yooz Espiritu
SantuZ cjen. 1°NaaZa lucu José cjitaqui
Yooz kuzcama kamiitacha. NiiZ tjun
Maria icaZ cjen Josequi kuz turwaysi
cjissicha. Nekztan jamazit jaljtis
pecatcha. Kjanacama ultimu jaljtitasaZ
niiqui, Marfiqui ZofniZ chjaawjkatta
cjitasacha, ana honorchiz. 20Jalla nuz
jaljtis pinsan, Yooz JilirZ anjilaqui
wiiquin niiZquiz tjonzicha, tuz cjican:
José, DavidZ majchmaati, Yooz
Espiritu Santuqui am maataka
t'iczicha. Jalla niZtiquiztan ana
jiwjata naatan zalzqui. 2! NiZaza
majttanaqui, wawZ tjuuqui Jests cjitaz
cjequicha. Jalla niiqui niiZ wajtchiz
Zofiinaca ujnacquiztan liwriyaquicha.
—NuZ cjichicha anjilaqui. 22-23Tuqui
timpuquiztanpacha Yooz Jiliriqui
profetzquiz chiikatchicha, tuZ cjican:
“Tsjaa tunsill turqui icaquicha.

Nekztan lucmajch wawa

mataquicha. Nii wawaqui

Emanuel cjitaZ cjequicha”.
Emanuelqui tuZ cjicha:
uchumnacatancha Yoozqui. Nii profetZ
takucama cumplissicha JesucristuZ
nastanaqui.

24 Jalla nekztan Josequi tjaji
wajtZzcu, Yooz anjilaZ mantitacama
ojkchicha. Mariatan zalzi¢ha. NiZaza
persun tjunjapa ricujchi¢ha. 25Naaza
majtz tjuilicama Josequi Mariatan
anapan ultimu lucutifii paasicha. Jalla
niZtiquiztan ana zalzi cjichucatacha,
pero chicapan kamiiitacha. Wawa
majttan, Jesus cjita tjuuZtan
tjuuzkatchicha.

MAGONACA RISPITI TJONCHICHA
1Belén cjita wajtquiz niZaza
Judea cjita yokquin Jesusaqui

majttatacha. Nii nacionZ chawjc
jiliritacha Herodes cjitaqui. Jalla
nii tuquita timpuquiz jalla tuzu

watchitakal¢ha. Nii nacionquin
Jerusalén cjita wajtquin tuwanchuctan
tsjii kjaZ Zofiinacaqui irantiZquichicha.
Mago cjita Zofiinacatacha ninacaqui,
warawar puntu istutiifii. 2Jerusalén
wajtquiz irantiZcu pewcpewczicha tuz
cjican:

—Uzca nassic¢ha judio ZofiinacZ
chawijc jiliriqui. ¢Jakziquintaya? —
jalla nuZ cjican pecunchicha. NiZaza
cjichicha, —Wejrnacqui tuuna
Zejlcan niiZ nastiquiztan warawara
cherchincha. Jalla niZtiquiztan nii
rispiti tjonchincha, —jalla nuZ cjican
mazzicha.

3Herodes cjita jiliriqui magonacaZz
quint'ita nonZcu, ancha pinsamintu
apazzicha persun kuzquiz. NiZaza
Jerusalén wajtquiz kamiii Zofiinacami
ancha kuzquiz pinsatcha. 4Jalla
nekztanaqui nii rey jiliriqui timplu
chawijc jilirinaca, niZaza lii tjaajiii
maestrunaca kjawzic¢ha. Ninaczquiz
pewczicha:

—¢Jakziquint Cristuqui majtta
cjesaya? —jalla nuZ cjican pewczicha.

5Ninacaqui kjaazicha tuZ cjican:

—Belén wajtquincha, Judea yokquin.
Tsjii profetaqui cjijrchicha, tuZ cjican:

6 “Judé yokquincha Belén
watjaqui. Jalla nii
watjapancha chekanaqui, parti
watjanacquiztan Juda yokquin.
Jalla nekztan tsjii chawec jiliriqui
ulnaquicha. Jalla niiqui wejt
Israel ZofiinacaZ mantaquicha;
nizZaza cwitaqui¢ha”.

7 Jalla nekztanaqui Herodes
jiliriqui magonaca jamazit kjawzicha.
Nekztanaqui zumpacha pewczicha,
¢hjul timpuquiztan nii warawaraqui
paristchaja, jalla nii. 8Jalla
nekztanaqui Herodesqui magonaca
cuchanchicha Belén watja, jalla tuz
cjican:

—Nii Belén watja oka, niZaza
nii wawZ puntu zumpacha
pjurwiit'aqui¢ha. Wawa watZcuqui,
wejtquiz mazcaqui¢ha. Wejrmi zakal
ojkz pecucha, wawa rispiti.

9Jalla nekztan Herodes jiliriZ

chiiZinta taku nonZcu, magonacaqui
ojkchicha. Jerusalén watja ulantan,
nii tuuna cherta warawaraqui ninacz
tucquin wilta okatcha. Jakziquin
nii wawa Zelatchaja, jalla nii juntufl
tsijtsicha warawaraqui. 1°Nii warawara
tsijtsi cherZcu, magonacaqui ancha
wali cuntintutacha. 11 Nekztanaqui
kjuya luzcu, wawa cherchi¢ha Marii
maatanpacha. Jalla nekztanaqui
ninacaqui quillzicha wawa rispitsjapa.
Paaz caja cjetZcu, wawZquiz zuma
cusasanaca onanchicha, kori, insinzu,
mirra. Jalla nuZ nii wawZquiz
rispit'ichicha. 12Jalla nekztanaqui
wiiquin Yoozqui magonacZquiz
chiiZinchicha, ana Herodes kjutii
quepajo. Jalla niZtiquiztan persun
watja quejpchicha yekja jicz kjutiii.

EGIPTO YOKQUIN ATIPASSICHA

13 Jalla nekztanaqui nii magonacaZz
ojktan tsjii Yooz JilirZ anjilaqui
wiiquin JoseZquiz parisisquichicha.
Nekztan tuZ cjichicha:

—7Zaazna, tii wawa chjicha
maatanpacha. Egipto yokquin oka,
atipasjapa. Herodes jiliriqui tii wawaZz
kjuraquicha conzjapa. Jalla nii Egipto
yokquin am Zelaquicha, ¢hjulorat
wejrqui amquiz wilta chiyachaja,
jalla niicama. —Jalla nuZ wiiquin
chiichic¢ha anjilaqui.

14 Jalla nuZ anjilaZz chiitiquiztan
Josequi nii orapacha Zaazicha. Nekztan
wawZtan maatan chjitchic¢ha. Nii
weenpacha ulanchicha Egipto yok
kjutiii. 15Jalla nicju kamchicha
Herodes ticzcama. NiiZ tuquitanpacha

SAN MATEO 2

Yooz Jiliriqui profetZquiz chiikatchicha,
tuZ cjican: “Egipto yokquiztan wejt
persun Maati kjawznacha”. Jalla nii
profetZ chiita takuqui cumplissicha.

HERODESQUI JESUSA
CONKATZ PECATCHA

16 Herodesqui kuzquiz tantiyassicha,
“Magonacaqui wejttanZ burlaskalak”
cjican. Jalla niZtiquiztan walja
Zawjzicha. Jesucristo majtta timpu
tantiichicha magonacaZ maztiquiztan.
Jalla nuZ tantiiZcu mantichicha Belén
wajtquin niZaza nii wajtZ tjiyaran
tjapa lucmajch wawanaca pizc
watquiztan kozzuc conajo. 17 Jalla nuz
cumplissicha Jeremias cjita profetZ
cjijrta takuqui. 18 Tuqui timpuqui
Jeremiasqui cjijrchicha, tuZ cjican:
“Rama cjita wajtquin wali chawc
llaqui Zelaquic¢ha niZaza alto
jorZtan kaaquicha. Raquel
cjitiqui ancha kaaquicha naaza
maatinaczZquiztan. Ana wira
kuztami ch'yj cjequicha. NiZaza
naaza maatinacaqui ticziz
cjequicha”.
Jalla nuZ cjijrchicha Jeremias cjita
Yooz taku paljayiii profetaqui.

Wirufiaqui Herodes cjita jiliriqui
ticzicha. Jalla nekztanaqui tsjii Yooz
JiliriZ anjilaqui JoseZquin wilta
parisisquichi¢ha wiiquin. Nii oraqui
Josequi Egiptuquin tira Zelatcha.
Anjilaqui cjichicha:

20__7aazna, tii am uza chjicha
maatanpacha. Israel yoka quepa.

Am wawa conz peciii Herodes jazic
ticzicha.

21 Jalla nuZ cjen Josequi ZaaZcu
Israel yokquin nii uztan maatan
chjitchicha.

22Tsrael yokquin Judea provinciquin
Arquelao cjita jiliritacha mantifiqui.
Jalla niicha Herodes majchqui. NiiZ ejpZ

SAN MATEO 2, 3

puestuquizpacha luzzitacha. Josequi
nii quintu zizcu, Judea yokquin kamz
jiwjatchicha. Nekztan tsjii anjilaqui
wiiquin JoseZquiz paljaychicha, Judea
yokquiz ana kamajo, antiz Galilea
yokquin okajo. Jalla nekztan Galilea
yok kjutiii ojkchicha. 23 Jalla nii yoka
irantiZcu, Nazaret cjita wajtquiz
kamchicha. Tuqui timpuqui Yooz
cuntiquiztan chiifi profetanacaqui
mazinchicha, Jesusaqui “nazareno”
cjitazakaz cjequicha, jalla nuZ cjican
mazinchi¢ha. Nazaret wajtquiz kamcan
profetanacaz chiita taku cumplissicha.

JUAN BAUTISTA YOOZ
TAKU PALJAYNI

INiiZ wirufiaqui Juan Bautistaqui
Judea provinciquin Zelatcha,
ch'ekti yokquin. Yooz taku paljayatcha,

2tuZ cjican:

—KuznacaZz campiya. Arajpach
Yoozqui waj mantaquicha. Nii
timpuqui ZcatZinZquicha.

3Tuqui timpuqui Isafas cjita
profetaqui JuanZ puntuquiztan
cjijrchicha, tuZ cjican:
“Ch'ekti yokquin tsjii Zofiz
joraZ nonZzta cjequicha.
Alto jorquiztan tuZ cjican
chiyaquicha: “Tsjii chawjc
JiliriZ tjonaquicha. Jaziqui
zuma kamaf jicz tjaczna. Tsjii
jicztakaz anchuca kuznaca
zumpacha azquicha, niZaza
zuma lijitumapanZ cjee’”.
Jalla nuZ cjijrtatacha Juanz
puntuquiztan.

4JuanZ zquitiqui camello cjita
animalZ chomquiztan watstatacha.
NiiZ cinturonaqui zkizitacha. NiZaza
langosta cjita kolta animalanaca
lujliita¢ha. Munti misq'uinaca
lujliiizakaztacha. >Walja Zoninacaqui
JuanZ taku nonZiii tjonnitacha,

Jerusalén chawc wajtquiztan, nizaza
Judea yokquiztan, niZaza Jordan
cjita puj Zcatirantan. Walja Zofinaca
tjoniitacha. 6 Jakziltat niiZ persun
ujnaca mazzaja jalla ninaczquiz
Juanqui bautissicha Jordén cjita
pujquiz. 7Nii tama ZofiinacZtanpacha
walja fariseonacami, niZaza
saduceonacami jalla nii jilirinacami
JuanZquin tjonchizakazza bautista
cjisjapa. Jalla ninaca cherZcu, Juanqui
tuz chiiZinchicha:

—Zkoraztakaz incallfii Zofiinaca.
Yooz Ejpqui ujchiz Zofiinaca wajillaz
casticaquicha. ¢Ject anchucaquiz
nii mazzejo? ¢Nii casticu atipzjapa
wejtquinZ tjonkaya? 8Kuz
campiichin¢hucZlaj niiqui, zumapankaz
kamagquicha, an¢huca campiita kuz
kjanapacha tjeezjapa. ® Anc¢hucqui
anaZ mit kuzziz porapat chiyasaquicha,
tuZ cjican: “Wejrnacqui Abrahamz
majchmaatinaczquiztanpacha
tjonificha, Yoozqui anaZ wejrnaca
casticasacha”. Jalla niZta ana
chiichiiz waquisicha. Yoozqui tii
maznacquiztan Zoniz cjiskatasacha,
AbrahamZ majchmaatinaca cjisjapa.
10 Anc¢hucqui tsjii frut muntiztakazza.
Ana zuma fruta pookiii muntiqui
k'aatztaZ cjequicha jir achZtan.

Jalla nuZ k'aatztiquiztanaqui,

ujtaZ cjequicha. Jalla niZta irataZ
anchucaquiz wataquicha. Ana
zuma kamafichiz Zofiinaca casticta
cjequicha. ' Wejrqui weraral
chiyucha. Kjaztankal bautisucha,
anchuca kuznaca campiitiquiztan.
Tsjiiqui wejt wirquin tjoncha. Jalla
niiqui Espiritu SantuZtanami niZaza
arajpach ujZtanami bautisaquicha.
Jalla nii¢ha wejtquiztan tsjan juc'ant
poderchizqui. NiiZquiz atintisjapa
anal waquisucha, niiZ ¢hjata jerZcu
chjojkzinimi. Inakazt¢ha wejrqui.

5

12 Anc¢hucqui trigo zkalaZtakazza. Nii
tjofii jiliriqui trigonaca kjojaquicha.
Nekztan itzanacami zuma trigumi
pjalznaquicha. Nii zuma triguqui
ricujtaZ cjequicha. NiiZ persun
kjuyquin majctaz cjequicha. Nii
itzanacazti liwj ujtaZ cjequicha, ana
wira tjesiii ujquiz. Jalla niZta irataZ
anc¢hucaquiz wataquicha.

JESUSAQUI BAUTISTATACHA

I3NijiZ wirufiaqui Jesusaqui Galilea
yokquiztan Jordan cjita pujquin
ojkchicha, jakziquint Juan Zelatchaja,
jalla nicju. Bautiskatzjapa JuanZquin
ojkchicha. 14 Jesusiz irantitan, Juanqui
ana nii bautis pecatcha. Jalla tuZ
cjichicha:

—AmZ wejr bautis waquizi¢ha. {Am
wejtquiz tjonkaya? ¢WeriZ bautista
cjisjapaya? —Jalla nuZ cjichicha
Juanqui.

15Nekztan Jesusaqui kjaazicha, tuz
cjican:

—Anzikam wejr bautisaquicha. Yooz
mantitacama liwj cumplis waquizicha
uchumqui. —Jalla nuZ kjaaztiquiztan
Juanqui “iyaw” cjichicha.

16Nekztanaqui Juanqui Jesusa
bautissicha. Kjazquiztan ulnan, nii
orapacha arajpacha cjetzicha. Nekztan
Jesusaqui cherzi¢ha Yooz Espiritu
Santo palomaZtakaz chjijwZzquiii. Jalla
niiZ juntunipacha Espiritu Santuqui
irantiZquichicha. 17 Nekztanaqui
arajpachquiztan tsjii jora paljayZquifii
nonzicha, jalla tuZ cjifii:

—Tiicha wejt ultim k'ayi Maatiqui.
TiiZ cjen ancha cuntintut¢ha wejrqui.

—Jalla nuZ cjichicha nii tsewctan
chiiZquiii joraqui.

JESUSAQUI DIABLUZ YANZTA

1Jalla nekztanaqui Jesusaqui
Jordan cjita pujquiztan ojkchicha.

SAN MATEO 3, 4

NuZ okan, Espiritu Santuqui Jesusa
chjitchicha ch'ekti yokquin, Satanas
diabluZ yanZta cjisjapa. Satanasqui
Jesusa ujquiz tjojtskatz pecatcha.

2 Jalla nijwc Zejlcan, Jesusaqui
pusi tunc tjuiii pusi tunc arama
ana Chjeri lujlchicha. Jalla nii pusi
tunc tjufii wattiquiztan ancha ¢hjeri
eecskatchicha. 3Jalla nekztanaqui
diabluqui JesusiZquiz macjatchi¢ha
ujquiz tjojtskatz yanzjapa. Jalla tuz
cjichicha:

—Amqui ultim Yooz MaatimZlaj
niiqui, tii maznacquiztan t'anta
tuckatalla.

4Jesusaqui kjaazicha, tuZ cjican:
—Cjijrta Yooz takuqui tuZ cjicha:
“Zofinacaqui anaZ ¢hjertan alaja
Zetasacha. Yooz takucha chekanaqui,
jalla nii¢ha ultim ¢hjeriZtakazqui”.
Jalla nuZ kjaazicha Jesusaqui.
5Jalla nekztanaqui diabluqui

Jesusa chjitchicha Jerusalén, Yooz
illzta chawjc watja. Jalla nicju timplu
tsewcta pjurniguin yawkatchicha.
6Nekztan diabluqui cjichi¢ha:

—Cjijrta Yooz takuqui tuZ cjicha:

“Yooz Ejpqui niiZ anjilanaca
mantaquicha am cwitajo. NinacZ
persun kjarZtan am cwitaquicha,
ana am kjojcha chjojrichta
cjeyajo mazquizimi”.

Jazic, ultim Yooz MaatimZlaj niiqui,
tsewctan kozzuc tii yokquiz layzca.
—Jalla nuZ cjichicha nii diabluqui.

7Nekztanaqui Jesusaqui kjaazicha
tuZ cjican:

—CGjijrta Yooz takuqui zakaz cjicha:

“Zofiqui ultim arajpach Yooz ana
inakaz nuZ yanznaquic¢ha”. Jalla nuZ
cjijrtacha.

8Jalla nekztanaqui wilta ujquiz
tjojtskatz yanzjapa, diabluqui

Jesusa chjitchicha pajk cur
puntiquin. Jalla niwjc chjitzZcu,

SAN MATEO 4

diabluqui tjapa tii muntuquiz Zejlii
nacionanaca niZaza tjapa ninacZ
cusasanacztanpacha, niZaza tjapa
ninacZ honoranacZtanpacha jalla
ninaca diabluqui JesusiZquiz tjeezicha.
9Nekztan nii diabluqui cjichic¢ha:

—Tjapa tinaca amquiz tjaasacha,
wejtquizim quillzaja, niZaza wejr
rispit¢haja, niiqui.

10 Jalla niZtiquiztan Jesusaqui
kjaazicha, tuz cjican:

—Satands, wejtquiztan zaraka amqui.

Cjijrta Yooz takuqui tuZ cjicha: Yooz
JilirZquinkaz rispita, niZaza nii alaja
sirwa. Niikazza am Yooz Jiliriqui.

11 Jalla nuZ JesusiZ chiitiquiztan
diabluqui JesusiZquiztan zarakchicha.
Nekztan tsjii kjaZ anjilanacaqui
JesusiZquin atinti tjonchicha.

JESUSAQUI GALILEA
YOKQUIN OJKCHICHA

12NiiZ wirufiaqui Jesusaqui quintu
nonchicha, Juan carsilquiztacha,
jalla nii. Jalla nii quintu nonZcu,
Galilea yokquin ojkchicha. 13Pero
Nazaret wajtquin ana kamchicha;
antis Capernaum wajtquin kami
ojkchicha. Capernaum watjaqui kot
atquiztacha, Zabulén yokquin niZaza
Neftali yokquintacha. #Jalla nuZ
ojktiquiztan Isafas profetaZ cjijrta taku
cumplissicha.

15 Jalla tuZ cjijrchicha Isaias
profetaqui:

“Zabulo6n, niZaza Neftali, am
yokaqui kot atquizza, niZaza
jiczquizza Jordanquiztan
tuwanchuc. NiZaza Galilea
yokquincha. Jalla nii
Galiliiquinaqui yekja wajtchiz
ZofinacaZ kamcha. 16 Am
yokquin Zejliii Zoflinacaqui
zumchiquiz kamcha, ana zuma
kamafiquiz. Ninacaqui tsjii

Zoii cheraquicha. Nii Zofiqui
zuma kamana tjeeznaquicha,
zuma kjanaztakaz. Ticzi
Zofiinacaztakaz kamcha;

anaZ Yooz kamafa zizza. Pero
kjanapachaZ Yooz zuma kamafia
tjeezta cjequicha.”

17 Jalla nekztanaqui Jesusaqui Yooz
puntu kjanzt'i kallantichicha, tuz
cjican:

—Kuznaca campiya. Arajpach
Yooz waj mantaquicha. Jalla nii
timpuqui ZcatZinZquicha. —Jalla nuz
paljaychicha.

PAJKPIC CH'IZ TANNI
ZONINACA JESUSIZ KJAWZTA

18 Jesusaqui Galilea cjita kot at
tjilyaranz okatcha. Jalla nuZ ojkcan
pucultan jilazullca Zofiinaca
cherchicha. Tsjiiqui Simén cjitatacha,
niZaza Pedro cjitazakaztacha. Tsjiiqui
Andrés cjitatacha. Jalla ninacaqui ch'iz
tanfiinacatacha. Nii oraqui ninacaqui
ch'iz tanz kjazquiz tjojtsi Zelatcha.

19 Jalla ninacZquiz Jesusaqui tuZ cjican
paljaychicha:

—Wejttan chica ojklayii cjee. JaknuZ
ch'iz junticham£Zlaja, jalla niZta irata
anchucqui Yooztajapa Zofiinaca
juntaquicha.

20 Jalla nuZ chiitiquiztan nii pucultan
Zofinacaqui nii orapacha ch'iz tanz
eccu, JesusiZtan chica ojklaychicha.

21 Jalla nekztanaqui tsjii koloculla
najwcjapa ojkZcu Jesusaqui tsjii
pucultan jilazullca Zofiinaca
cherchizakazza. Tsjiiqui Jacobo
cjitatacha. Tsjiiqui Juan cjitatacha.
ZebedeoZ majchtacha. Niiz
ejpZtanpacha warcuquiz Zelatcha, ch'iz
tanz azquichcan. Jalla nii cherZcu,
Jesusaqui ninaca kjawzicha. 22Nekztan
nii orapacha warcumi niiZ ejpmi eccu,
JesusiZtan chica ojklaychicha.

ZONINACA JESUSA APZA

23Tjapa nii Galilea cjita yokaran
ojklaychicha, zapa ajcz kjuyquiz Yooz
puntu tjaajincan. NiZaza paljaychicha,
YooziZ mantita ZofiinacaZ cjee, cjican.

NiZaza tjapaman laanaca ¢hjetinchicha.

24 JesusiZ ojklayta, jalla nii quintuqui
tjapa Siria yokquin ojkchicha. Jalla
niZtiquiztan, tjapaman conchiz
Zofiinacami, niZaza tjapaman laa
ayifli Zoflinacami, niZaza zajraz
tanta Zoninacami, niZaza t'ucur
Zofiinacami, niZaza ana ojklayi atiii
zuch Zoninacami, tjapaman laanaca
JesusiZquin chjitztatacha. Nekztanaqui
Jesusaqui nii laanaca ¢hjetinchicha.
25@Galilea Zofiinacaqui niiZquin walja
apzquichicha, niZaza Decépolis
watjanacquiztan Zofiinacami, nizaza
Jerusalén wajtquiztan Zofiinacami,
niZaza Judea yokanacquiztan
Zofiinacami, niZaza Jordan pujz
tuwanchuctan Zofiinacami. Tjapa nii
Zofiinacami jalla nuZ Jesusa apzicha.

JECTNACAT CUNTINTU ZONINACA

1Walja tama Zoninaca cherzcu,
Jesusaqui tsjii kolta curulla
yawchicha. Jalla nekztan nii curullquin
julzicha. NiZaza niiZ kjawZta
Zofninacaqui niiZ muytata ajczicha.
2Jalla nekztan Jesusaqui ninaczquiz
tjaajni kallantichicha, tuZ cjican:
83—Jecnacat “wejrqui ujchizpancha”
cjican persun kuzquiz sint'ichaja,
jalla ninacaZ Yooz wajtchiz Zofiinaca
cjequicha. Nekztanqui cuntintuz
cjequicha.
4Jecnacat persun ujquiztan llaquita
Zejlchaja, jalla ninacZquiz Yoozqui
kuznaquicha. Nekztan cuntintuz
cjequic¢ha ninacaqui.
5Jecnacat humilde kuzziz cjechaja,
jalla ninacZquiz Yoozqui irinsaz

SAN MATEO 4, 5

tjaaquicha, ew yoka. Nekztan cuntintuz
cjequicha.

6 Jecnacat Yooz kuzcamakaz
kamz ancha pecchaja, jalla
ninacZquiz YoozpanZ zuma kamzjapa
yanapaquicha. Nekztan cuntintuz
cjequicha.

7‘Jecnacat parti ZofiinacZtajapa
oksiii kuzziz cjechaja, jalla ninaczquiz
Yoozqui zakaz oksnaquicha. Nekztan
cuntintuZ cjequicha.

8‘Jecnacat ancha zuma kuzziz
cjechaja, jalla ninacaqui Yooz
cheraquicha. Nekztan cuntintuz
cjequicha.

9‘Jecnacat pasinsis kuzziz kamii
cjechaja, jalla ninacaqui Yooz maati
cjitaZ cjequicha. Nekztan cuntintuz
cjequicha.

10 Jecnacat Yooz kuzcama
kamtiquiztan chjaawjta sufrachaja,
jalla ninacaZ Yooz wajtchiz Zofinaca
cjequicha. Nekztan cuntintuz
cjequicha.

11 Jecnacat weriZ cjen ZofiinacaZ
chjaawjta cjechaja, niZaza kijchta
cjechaja, niZaza tjapaman toscar
tawkZtan quintra ch'aanita cjechaja,
jalla ninacami cuntintuZ cjequicha.

12 Jecnacat weriZ cjen jalla niZtanaca
sufrichi cjechaja, jalla ninacZquiz
Yoozqui arajpachquin wali pajk honora
tjaaquicha. Jalla niZtiquiztan tii
muntuquiz kamcan, cuntintukaZ cjee.
Anchucqui cjufizna. Yooz cuntiquiztan
chiifii profetanacaqui niZta zakaz
sufrichic¢ha tuqui timpuquiztanpacha.

CRIICHINACZ PUNTU

13 Jesusaqui tjaajinchizakazza:
—Anchucqui tii muntuquiz
kamcan yacu cuntaZtakazza, parti
ZoninacZtajapa. Pero yacuqui
lak'aZ cjesaZ niiqui, ¢kjaZpant wilta
walipan cjisnasajo? Anapanz cjesacha.

Nekztan anaz ¢hjuljapami sirwasacha;
tjojttapanZ cjesacha; nekztan ZofiinacaZ
tjecztaZ cjequicha.

14*Anchucqui tii muntuquiz kamcan,
parti ZofiinacZtajapa kjana cuntaZtakaz
cjesacha, zuma kamafa zizajo. Tsjii
curquiz kjuyta watjaqui, ana chjojzta
cjesacha. 15Tsjii lamparaqui tjeeZtaZ
cjechaj niiqui, anapanz cajén koztan
nonZta cjesacha. Lamparaqui tjeeztaZ
cjechaj niiqui, tsewc tsjijptapanz
cjesacha, tjapa nii kjuyquiz Zejlfii
ZofiinacZtajapa kjanajo. 16 Jalla
nuZ anchucqui lamparaztakaz cjee,
ZofiinacZtajapaqui. Kjanapacha zuma
kamanchiz cjee. Nekztan Zoninacaqui
anchuca zuma kamana cherZcu,
anchuca arajpach Yooz EjpZquin
honora tjaaquicha.

LII PUNTU

17 Jesusaqui tjaajinchizakazza:

—Wejrqui ana tjonchinc¢ha Moisés
lii tjatanskatzjapa, niZaza profetanacaz
tjaajintanaca tjatanskatzjapami.
Jalla niZta anaZ pinsa anc¢hucqui.
Wejrqui ana tjonchincha nii tuquita
Yooz tjaajintanaca tjatfiiqui; antis
tjonchincha cumpliskatzjapa.
18Weraral chiiZinuc¢ha. Tuquita YooziZ
tjaata liiquiztan tjapa puntumi tjapa
letrami anaZ tjatanta cjequicha,
tjappacha cumpliscama. Ima tii
muntumi arajpachami tucuZinZznan,
nii liiqui anapanz tjatantaZ cjequicha.
19 Jalla niZtiquiztan jequit tuquita
YooziZ tjaata liiquiztan tsjii mantita,
kolta lii cjenami, ana pajz pecchaj
niiqui, niZaza yekjap ZofiinacZquiz
niZtapacha tjaajinchaja, jalla nii
Zofiqui arajpach Yooz wajtquin anaz
¢hjul honorchiz cjequicha. Pero jequit
nii tuquita lii mantita cazachaja,
niZaza yekjap ZofiinacZquiz niZtapacha
tjaajinchaja, jalla nii Zoniqui arajpach

Yooz wajtquin chekan honorchiz

ZoniZ cjequicha. 20 An¢hucaquiz wejr
chiizinucha. Lii tjaajifii maestrunacami,
niZaza fariseo Zofiinacami Zejlcha.

Pero anchucqui ninacZquiztan anaz
juc'anti Yooz mantitacama kamachaj
niiqui, anapanZ arajpach Yooz

wajtquin luzasacha. Yooz mantitacama
kamstancha, arajpach Yooz wajtquin
luzjapa.

ZAWJZ PUNTU

21 Jesusaqui tjaajinchizakazza:
—Anchucqui tuquita atchi
ejpnacZquiztan tuz nonzin¢huccha.
Ninacaqui cjifiitacha, tuz cjican:
“Anacha Zoni conzqui. Jequit Zoni
conachaja, niiqui juzjitaZ cjequicha”.
22Pero wejr chiiZinucha, jequit tsjii
jilZjapa Zawjwachaj niiqui, jusjitaZ
cjequicha. NiZaza jequit tsjii jilZtan
ch'aachaj niiqui, Junta Suprema cjita
chawijc jilirinacaZ jusjitaz cjequicha.
NiZaza jequit tsjii jilZquiz “ana
zumamcha” cjican ch'aanchaj niiqui,
infiernuquin chjatkattaZ cjequicha.
23NijZaza tii puntu zakal cjeecha.
Jequit niiZ ofrenda Yooz yujcquin
chjichachaj niiqui, niZaza chjichcu niiz
jilZtan quintra tanasta cjufisnachaj
niiqui, 24jalla nekztan ima ofrenda
tjaacan, nii timpluquizpacha ecla.
Nekztanaqui niiZ jilZquin pertuna
mayiza ojkla. NiiZtan jilZztan walikaz
cjila. Jalla nekztanaqui timpluquin
quejpZcu, ofrenda Yoozquin tjaasacha.
25Jequit am quintra quijchi cjechaj
niiqui, niZaza jilirZ kjuya chjichachaj
niiqui, jalla nii quijchi Zofizquiz
pertunam mayizaquicha ana enenzcu,
ima jilirZ kjuya irantican. Pertunazta
cjequiZ niiqui, anam juez jilirZquin
intirjita cjequicha jusjita cjisjapa. Amqui
ultimpacha juez jilirZquin intirjita
cjesaz niiqui, nii juez jiliriqui am tsjii

policiiquin zakaz intirjasacha; carsilquiz

chawjcta cjesacha. 26 Weraral chiiZzinucha.

Carsilquiz chawjctam cjesaZ niiqui, anam
ulanasacha, liwj pacaficama.

ADULTERIO PUNTU

27 Jesusaqui tjaajinchizakazza:

—Anchucqui tuquita atchi
ejpnacZzquiztan tuZ nonzinchuccha:
“Anacha adulteriuquiz ojklayzqui”.
28Pero wejrqui tuz chiizinucha, jakzilta
luctakat yekja maataka “wejt maatakaj
cjejaa” cjican pinsichaja, jalla niiqui
persun kuzquiz niwjctanaqui adulterio
paachizakazza Yooz yujcquiziqui.

29 Am Zew latu ¢hjujquiqui ujquiz
tjojtskatchaj niiqui, nii ¢hjujqui leczna,
niZaza nawjk tjojtta. Jalla nuZ tsjii
¢hjujquiqui pertissi cjenaqui am parti
curpuqui ana infiernuquin tjojtta
cjesacha. Jalla nuz waliZ cjesacha.
30NiZaza am Zew kjaraqui ujquiz
tjojtskatchaj niiqui, nii kjara pootzna,
niZaza nawjk tjojtta. Jalla nuZ tsjii
kjaraqui pertissi cjenaqui am parti
curpuqui ana infiernuquin tjojtta
cjesacha. Jalla nuz waliZ cjesacha.

TJUNATAN JALJTIS PUNTU

31 Jesusaqui tjaajinchizakazza:

—Anchuca tuquita atchi ejpnacaqui
tuZ cjinitacha: “JecmiZ niiZ persun
tjunatan jaljtasaZ niiqui, primiruqui tsjii
ultim jaljtita cjijrta papel certificado
tjaasa”. 32Pero wejrqui tuz chiiZinucha,
jakziltamiZ persun tjunatan jaljtasaZ
niiqui, niZaza ana ¢hjul adulterio motivo
Zelan, jalla nijwctanaqui naa ultimu
jaljtita tjunqui adulterio cjiskatasacha.
NiZaza jakziltami naa ultimu jaljtita
tjunatan zalznachaj niiqui, adulterio
ujpanZ paacha.

JURAMENTO PUNTU

33 Jesusaqui tjaajinchizakazza:

SAN MATEO 5

—NiZaza an¢hucqui tuquita atchi

ejpnaczquiztan tuZ nonzinchuccha:
“Anacha toscar tawkZtan juramento
paazqui. Juramento paaquiZ niiqui,
tjapa nii juramentuZtan compromitta
takupanZ cumplisnaquic¢ha Yooz
yujcquiziqui”. 34Pero wejrqui tuz
chiiZinucha, anaZz ¢hjulquiztanami
juramento paasacha, werara
chiizpancha. NiZaza anacha “arajpacha
zizza” cjican juramento paazqui.
Yooztajapacha arajpachaqui. 3°NiZaza
anacha “tii yoka zizza” cjican
juramento paazqui. Yooztajapacha
tii yokaqui. NiZaza Jerusalén wajtZ
tjuu aynakcan anacha juramento
paazqui. Chawjc Yooz JilirZtajapacha
nii watjaqui. 36NiZaza anacha “wejt
persun acha zizza” cjican juramento
paazqui. Amqui anam zinta

tsok charquiztan chiw charquin
tuckatasacha. NiZaza anam zinta
chiw charquiztan tsok charquin
tuckatasacha. 37 Jalla niZtiquiztan,
“Jesalla” cjicanaqui, “Jesalla”
cjispancha; niZaza “AnaZz” cjicanaqui,
“Anaz” cjispancha. Zajra diabluZ cjen
juramento paazqui Zejlcha.

ANA WALI TJEPUNTA PUNTU

38 Jesusaqui tjaajinchizakazza:

—Anchucqui tuquita atchi
ejpnaczquiztan tuZ nonzinchuccha:
“Tsjii Zoniqui yekja Zofiz ¢hjujqui
pjatZzinasacha, nekztan nii pjatii
ZofiZ ¢hjujqui pjatZintazakaz cjesacha.
NiZaza tsjii izZke chjatkatZinasaZ
niiqui, nii chjatkatfii ZonZz izZke
chjatkatZintazakaz cjesacha”. 39Pero
wejr chiiZinucha, anacha kijtzii
Zoniqui niZtapacha kijtzqui. NiZaza
am quintra tsjii yujc latu kijchasaZz
niiqui, kijchta cjiskazza, tsjii yujc
latuZtanpachami. 4°NiZaza jakziltamiZ
am tanZcu am almilla kjanz pecchaj

niiqui, kjafaj cjiskazza, irztanpachami.
41 JakziltamiZ niiZ kuzi tsjii tupucama,
amquiz chjitskatasaZ niiqui, juc'anti
tupucama chjichna. 42 Jakziltamiz
amgquiztan mayasaZz niiqui, tjaa amqui.
NiZaza jakziltamiZ amquiztan tomziii
tjonasaZz niiqui, onzna amqui.

QUINTRA ZONINACZTANAMI
ZUMA MUNAZIZA

43 Jesusaqui tjaajinchizakazza:
—NiZaza anc¢hucqui tuquita atchi
ejpnaczquiztan tuZ nonzinchuccha:
“MazinacZtan zuma munaziza. NiZaza
am quintra ZofiinacZtan chjaawjkata”.
44Pero wejr chiizinuc¢ha, am quintra

ZoninacZtanami zuma munaziza. NiZaza

am quintra laykifii ZoflinacZtajapa

zuma kuztan Yoozquiztan maynaquicha.

NiZaza am quintra chjaawjkatfi
ZofiinacZquin zumapan paa. NiZaza
am quintra ch'aafiinacZzquinami
kichiiinacZzquinami zumapan
Yoozquiztan mayt'iZina. 45Jalla

nuZ zuma kamcan anchucqui tjeeZa,
arajpach Yooz EjpZ maatichuccha, nii.
Yoozqui zuma ZoflinacZquizimi ana
zuma Zofinaczquizimi liwj tsjiikaz
niiZ paata tjuiii tewkkatcha. NiZaza
niiZ kuzcama kamfiinacZquizimi niZaza
ana niiZ kuzcama kamfiinaczquizimi
tjapa ninacZquiz chijiii apayZquicha.
46 Anchucqui persun okzni
Zofinaczquizkaz okznaquiZ niiqui,
jalla nuZ paatiquiztan ¢c¢hjul premio
Yoozquiztan tanznaquejo? Jalla
niZtazakaz kamcha ana wali impuesto
cobrifiinacami. 47 NiZaza an¢hucqui
persun jilanacZquizkaz tsaanaquiz
niiqui, jalla nijwctan ¢chjul zumaz
anchuc paajo? Jalla niZtazakaz paacha
ana Yooz pajiiinacami. 48 Anchucqui
walja zuma kuzziz kama, jaknuZzt
anchuc arajpach Yooz Ejp walja zuma
kuzzizpanchalaja, jalla nuZ.

10

ZUMA KAMZ PUNTU

6 1Jesusaqui tjaajinchizakazza:
—Anchucqui anacha
persunpacha honorchizkaz cjis
peczqui. Anacha ZofiinacZ yujcquiz
anchuca Yooz custurumpinaca
paazqui, ZofiinacZquiztan honorchiz
cjisjapa. Anchucz jalla nuZ persun
honorchizkaz cjis pecaquiZ niiqui, nii
honorchiz kaz cjequicha. Anchuca
arajpach Yooz Ejpqui ana iya
honora tjaaquicha. 2Ana zum kuzziz
Zofiinacaqui t'akjir ZoninacZquiz
onanZcu Zoili ZofiinacZquin
mazmaziicha, “onanchinc¢ha”
nuZ cjicanaqui. Ajcz kjuyaranami
calliranami jalla niZta paaficha,
ZoiinacaZ ninacZjapa zuma chiyajo.
Pero wejrqui weraral chiiZinucha.
Jalla niZta paafi Zofinacaqui nii
honorchizkaz cjequicha. An¢hucqui
anacha niZta iratapacha kama.
3Anchuczti t'akjir ZofiinacZquiz
onanZcu, jalla nii anc¢huca onantaqui
anaz jeczquizimi mazmaznaquicha,
“onanchincha”, cjicanaqui. 4NiZaza
t'akjir ZoflinacZquiz jamazit onaquicha.
Aunquimi anchucaZ jamazit paachiz
cjenami, anchuca Yooz Ejpqui chercha.
Jalla nuZ cherZcu anc¢hucaquiz
kjanacama honora tjaaquicha, tsjii
premiuZtakaz.

MAYIZIZ PUNTU

5NiZaza nii ana zum kuzziz
Zoiinacaqui Yoozquin mayizican jalla
tuZ juztaziicha. Ajcz kjuyquizimi
call isquinquizimi tsijtchi Yoozquin
mayizifiicha, tjapa Zofiinaca cherajo.
Wejrqui weraral chiiZinucha, jalla nuz
paaZcu ninacaqui nii honorchizkaz
cjequicha. Anchucqui anacha nizta
irata mayizizqui. ® Anchuczti Yooz
EjpZquin mayizizjapaqui, kjuyquiz

luz waquizicha, niZaza kjuy chawjcz
wagquizicha. Jalla nekztan an¢huca
Yooz EjpZquin mayizasacha. Jalla
nuZz zinalla mayizan anc¢hucatan
chicaZ cjequicha Yooz Ejpqui. Jalla nuz
jamazit mayiztiquiztan Yooz Ejpqui
anchucaquiz honora tjaaquicha, tsjii
premiuztakaz.

7Yoozquin mayizcan, anacha
wiltan wiltan takunaca quejpzcu
quejpZcu mayizizaqui. Jalla nuZ
mayizaquiZ niiqui, inapanikazza.
Jalla niZtaZ mayizza ana Yooz pajii
Zofinacaqui. Jalla nuZ wacchi chiican
mayizitiquiztan “nonznaqueeka
Yoozqui” cjican. 8Jalla niZta anaZ
anchuc cjeella. Anchuca Yooz Ejpqui
zizza, ¢hjulut anchuc pecchaja, jalla
nii. Ima anc¢hucaz mayizan, panZ zizza
Yooz Ejpqui. ®Jaziqui an¢hucqui jalla
tuZz mayizaquicha:

“Yooz Tata, amqui arajpachquin
Zejlcha. Am tjuu honorchiz
aptitaj cjilalla. 19NiZaza
am mantiz timpu tjonchej
cjilalla. NiZaza tii muntuquiz
Zejliii Zofiinacaqui am
kuzcamaj kamlalla. JaknuZzt
am kuzcama kamchaja
arajpachquin Zejlilinaca,
jalla niZta. ' NiZaza tonjiqui
Chjeri tjaaZcalla ¢hjerZtan
kamzjapa. 12NiZaza wejtnacaZ
paata ujnaca pertunalla,
jaknuZt wejrnacqui wejtnaca
quintra paaifii pertunuchaja,
jalla niZaza. 13NiZaza anaZ
anawalinacZquiz tjojtskatalla,
antis anawalinacquiztanz
liwriyalla. Amcha winaya
juc'ant mantifiamqui, niZaza
amcha wiflaya juc'ant azzizqui,
niZaza amc¢ha wifaya juc'ant
honorchizqui. Jalla nuZoj cjila.
Amén.”

SAN MATEO 6

14‘Anchuca quintra paafiinaczquiz
pertunaquicha. Nekztan Yooz Ejp
zakaz anchuca ujnaca pertunaquicha.
15 Anc¢huca quintra paafinaczquiz
ana pertunaquiZ niiqui, nekztan ana
zakaz Yooz Ejpqui anchuca ujnaca
pertunaquicha.

AYUNAS PUNTU

16_Anchucqui ayunascan anaz
llaquit chercherchiz cjee. Ana zum
kuzziz Zofiinacaqui llaquit chercherchiz
ayunasiicha, Zofiinaca ninaca ayunasii
cherajo. Wejrqui weraral chiiZinucha,
jalla nuZ paatiquiztan ninacaqui
inapanikaz cjequicha. 17 Anchuczti
ayunascanaqui zumpacha yujemiz
awjzna, niZaza zumpacha achami
¢hjijczna, 18Zofiinaca anc¢huc ayunasiii
ana nayajo. Yooz Ejpqui ana cherta
cjenaqui tjappacha chercha, jamazit
paatami. Yooz Ejpqui an¢hucaquiz zuma
honora? tjaaquicha, tsjii premiuZtakaz.

CUSASANAC PUNTU

19 Jesusaqui tjaajinchizakazza:

—Tii muntuquiz kamcanaqui
anacha muzpa cusasanaca juntizqui.
Kjurinacakaz anchuca juntita
cusasanaca lulaquicha. NiZaza parti
anchuca juntita cusasanaca inapankaz
chjijtaquicha. NiZaza tjafiiqui kjuyaZ
luzasacha, anc¢huca cusasanaca
tjangzjapa. 2°NonZna, arajpachquin
muzpa cusasanaca juntaquicha.
Arajpachquin cusasanaca lujliiimi,
niZaza cusasanaca akzinimi, niZaza
cusasanaca tjangzifiimi ana Zejlcha.
21 Jakziquizt anchuca cusasanaca
juntita Zejl¢haja, jalla nicjukaZ anchuc
kuz tjaacha.

ZUMA KAMANCHIZ, ANA
ZUMA KAMANCHIZ PUNTU

22 Jesusaqui tjaajinchizakazza:

—7Zofiz ¢hjujquiqui persun curpuz
lamparaztakazza. Jaziqui ZofiZz ¢hjujqui

zuma cjequiZ niiqui, zuma cheraquicha.

Jalla niZtazakaz ZofiZ kuzqui zuma
cjequiZ niiqui, zuma kamaquicha.
2370f% ¢hjujquizti ana zuma cjequiz
niiqui, zumchiquiztakaz ojklayaquicha.
Anchuca kamana zumchiquiz panz
cjequiZ niiqui, juc'anti juc'anti
zumchiquiz cjisnaquicha. Nekztan
¢jaknuzt zuma kamasajo?

PAAZ PUNTU

24 Jesusaqui tjaajinchizakazza:

—Anaz jakziltami pizc patruna
sirwasacha. Pizc patrunchiz cjesaZ
niiqui, tsjii patrunZquiz ana pectaZ
cjesacha. Tsjii patrunZquiz pectaz
cjesacha. Tsjii patrunZquizkaz zuma
sirwasacha. Jalla niZtiquiztan Yoozquiz
sirwican anaZ ancha paazquiz kuz
tjaasacha. NiZaza paazquiz kuz tjaaquiz
niiqui, anaZ Yoozquin ancha kuzziz
cjesacha.

YOOZ EJPQUI NIIZ
MAATINACA CWITICHA

25 Jesusaqui tjaajinchizakazza:

—Anchucaquiz tuZz chiiZinucha,
Zejtzjapaqui kjaz liczmi lujlz ¢hjerimi
peccha. Jalla nuZ cjenami anc¢hucqui
anacha kuzquizic ¢hjerquiztan llaquita
cjisqui. NiZaza curpu wali cjisjapa
zquiti peccha. Jalla nuZ cjenami
anchucqui anacha zquitquiztan
llaquita cjisqui. Chjul ¢hjerquiztanami
ZofiZ ZetiZ juc'anti importicha. NiZaza
¢hjul zquitquiztanami persun curpuz
juc'anti importicha. 26 Laylayni
weZlanacaZ cherzna. Jalla nii
weZlanacaqui ana zkalami ¢hjaccha,
niZaza ana zkalquiztanami ricujcha,
niZaza ana chjeri yaaz zquitchizza.
Jalla nuZ cjenami anc¢huca arajpach
Yooz Ejpqui weZlanacZquiz ¢hjeri

tjaacha. Yooz yujcquiziqui an¢hucqui
¢hjul weZlanacquiztanami juc'antiz
importicha. 27 AnaZ jec kolta Zonimi
persunpacha tsjan lajcha paki atasacna,
llaquizifii kuzziz cjenami ancha lajcha
peciii kuzziz cjenami.

28t/ Kjaztiquiztan an¢hucqui
zquitquiztankaz llaquit kuzziz
cjesajo? PlantanacZ pjajkjallaz
cherzna, jaknuZt pajkchaja, jalla nii.
Ninacaqui anaZ langza, niZaza anaz
kawancha. 2°Jalla nuZ cjenami nii
pjajkjallanacaqui ancha c'achjallacha.
Finu zquiti cujtZcumi ricachu
Salomon cjita jiliriqui anaZ juc'ant
c'achja nii pjajkjallanacZquiztanami.
30Plantanacaqui tsjii upacamakaz
Zejlcha. Nekztanaqui jakatazu kattazu
jurnuquiz tjutjunzjapa ujztacha.
Jalla niZta cjenami Yooz Ejppacha
nii plantanaca cwiti¢ha. An¢hucqui
¢hjul plantaquiztanami juc'antipanZz
importicha. Jalla niZtiquiztan Yoozqui
anchuc juc'ant cwiti¢ha, Yoozquin
ana tjapa kuzziz cjenami. 31 Jalla
niZtiquiztan anc¢hucqui anacha llaquita
kuzziz cjisqui, ¢hjul ¢hjerquiztanami,
niZaza kjaz liczquiztanami, niZzaza
¢hjul zquitquiztanami. 32Ana criichi
Zoninacaqui tii muntu cucasanaczquin
kuzziz ojklayc¢ha. Anchuczti ana
niZta kuzziz cjeella. Anc¢hucacha
arajpach Yooz Ejpchizqui. Chjultaki¢ha
anchucqui pecchaj niiqui, liwj zizza
Yooz Ejpqui. 33Jalla niZtiquiztan
Yooz EjpZquinpankaz walja kuzziz
cjee. NiZaza niiZ mantita zuma
kamafquiz kuzziz cjee. Jalla
nekztanaqui anchucaltaqui cawalikaz
cjequicha ¢hjulumi. 34Jakatan c¢hjulut
anawalinaca watachaj niiqui, jalla
nii ana juyzu paa tonjiqui. Jakaqui
¢hjulut watachaj niiqui, jakapachaz
jaknuZquinami wataquicha. Zapuru
¢hjul anawalinacaqui Zejlnipancha.

ZONINACZTAN ZUMA KAMA

7 1Jesusaqui tjaajinchizakazza:

—Anchucalaqui anacha ZofiinacZ
uj chii chiizqui. Jalla nuZ ZofiinacZ uj
chii chiyaquiZ niiqui an¢hucqui juc'ant
ujchiz cjequicha Yooz yujcquiziqui.
2NiZaza Zofinaczquizimi “Amqui
YooziZ castictaj cjila”, cjican chiyaquiz
niiqui anchucqui YooziZ casticta zakaz
cjequicha. ZofiinacZtan zuma kama.
Nekztan Yooz Ejpqui an¢hucatan
zumaZ cjequicha. 3NiZaza amqui am
jilZ ¢hjujequiz tsjii cjujchilla cherasaz
niiqui, ¢kjaZtiquiztan am persun
¢hjujequiz pajk cjujchi ana cherjo?
4Am persun ¢hjujcquiz nii pajk cjujchi
ana cherasaZ niiqui, ¢kjaZtiquiZtan am
jilZquiz chiijo, “Jila, am ¢hjujcquiztan
cjujchilla apakZinacha”, cjicanajo?
5Ana zum kuzziz Zonimc¢ha amqui.
Am persun ¢hjujcquiztan pajk cjujchi
apakalla. Nekztan zuma cherasacha, y
niZaza am jilZ ¢hjujcquiztan cjujchilla
apakasacha.

6‘Yoozquin criichi Zofiinaca,
anchucqui Yooz taku anapan nonz
peciii ZoflinacZtan Yooz puntu
ana paljayaquicha. Ninacaqui
pacunacaZztakazza. NiZta Zoflinacaqui
anchucaltan ch'atfii pacuztakaz
cjesacha. NiZaza nii Yooz taku
anapan nonz peciii Zofiinacaqui
cuchinacaztakazza. Yooz puntu nonZcu,
kuzquizkaz Zawjcha.

YOOZQUIN MAYIZIZQUI

7 Jesusaqui tjaajinchizakazza:

—Yooz EjpZquiztan mayaquiZ niiqui,
Yooz Ejpqui tjaaquicha. NiZaza
Yoozquin kjuraquiZ niiqui, Yooz
wachaquicha. NiZaza kjuy zanquiztan
t'oc t'ocaquiZ niiqui, cjetZintaz
cjequicha. 8Jequit mayachaja,
risiwaquicha. NiZaza jequit Yoozquin

kjurachaja, wachaquicha. NizZaza
jequit kjuy zanquiztan t'oc t'ocachaja,
cjetzintaZ cjequicha. Jalla nuZucha
Yoozquiz mayizizqui.

9 AnaZ jakziltami anchuca majch
t'anta mayanaqui maz chjalznasacha.
10NiZaza anaZ jakziltami anc¢huca
majch ch'iz mayanaqui zkora
chjalznasacha. 11 An¢hucqui ana zum
kuzziz cjenami zuma cusasanaca
tjayinchuccha persun maatinaczquiz.
Jaziqui an¢huca arajpach Yooz Ejpqui
mayii maatinaczquiz juc'ant zumaz
tjaasacha.

12 JaknuZt anc¢hucqui parti
Zofiinaca anchucatan zuma munaziz
pecchaj niiqui, jalla niZtapacha parti
ZofiinacZtan zuma munaziz waquizicha
anchucqui. Jalla niipan Moisés liiquiz
chiichicha, niZaza Yooz cuntiquiztan
chiifii profetanacaZ cjijrtanacami.

ZKOZ JICZ, PAL JICZ

13 Jesusaqui tjaajinchizakazza:

—Yoozquin ojkz pecchaj niiqui, zkoz
zanquiztan luzza. Infiernuquin ojkii
jicz palacha, niZaza pal zanchizza.
Jalla nijwcchuc ojkni Zofiinacaqui
muzpacha. 14 Tsjiic zakaz Zejlcha.
Arajpachquin ojkili jicz zkozacha,
niZaza zkoz zanallchizza. NiZaza
c'ujlcullacha arajpachquin ojkii jiczqui.
Jalla nii jiczquinaqui koluckaz Zofii
ojkéha.

KAMANQUIZTAN PAJTA
CJESACHA ZONINACAQUI

15 Jesusaqui tjaajinchizakazza:

—Anchucqui zumpacha
cwitasaquicha toscar taku chiichiifii
ZofiinacZquiztanami. Jalla ninacaqui
“YooziZ tjaata taku chiyucha”
cjifiizakazza. Ninacaqui anc¢hucaquiz
tjonZa, tsjii uuzi zkizi tjutzta kitiztakaz.
NinacZ kuzqui anawira zumacha.

El Nuevo Testamento en Chipaya de Bolivia, 24 ed. ©2009, La Liga Biblica



SAN MATEO 7, 8

16NinacZ ana zuma kamafquiztan
pajtaZ cjequicha, ultimu ana zum
Zofiinacaqui. Tsjii ch'ap muntiqui
uwas frutchiz anaZ cjesacha. NiZaza
tsjii ch'ap plantaqui higo frutchiz anaZ
cjesacha. Jalla niZtapancha ana zum
kuzziz Zofiinaca. Zuma kamafichizqui
anapanz cjesacha. 17 Tjapa zuma
muntinacaqui zuma fruta pookiicha.
NiZaza tjapa ana zuma muntinacaqui
ana zuma fruta pookinicha. 18Zuma
mun